
Azərbaycan – Türkiyə – Gürcüstan əməkdaşlığı 
regional inkişafa xüsusi töhfələr verir

Bu yazıda isə Azərbaycan –  
Türkiyə – Gürcüstan üçtərəfli 
əməkdaşlığı barədə bəzi məqamları 
yada salmaq istəyirik. Xatırladaq ki, 
bu əməkdaşlığı inkişaf etdirmək üçün 
keçirilən sammitlər, çoxsaylı görüşlər, 
aparılan müzakirələr, imzalanan 
sənədlər və reallaşdırılan layihələr 
barədə dəfələrlə söz açmışıq. Ona görə 
də bu qeydlərimizin əvvəlində Prezident 
İlham Əliyevin Azərbaycan – Türkiyə və 
Azərbaycan – Gürcüstan əməkdaşlığı 
barədə hələ 44 günlük müharibənin 
davam etdiyi zaman – oktyabrın 
24-də Fransanın “Figaro” qəzetinə 
verdiyi müsahibədən bəzi məqamları 
xatırlatmaq istərdik. 

Dövlət başçımız fransalı jurnalistin 
qərəzli sualına səbir və təmkinlə cavab 
verərək demişdi ki, Ermənistanın 
Azərbaycana qarşı hücum həyata 
keçirdiyi ilk saatlardan Türkiyə, 
Türkiyənin Prezidenti və digər yüksək 
səviyyəli rəsmilər Azərbaycana güclü 
siyasi dəstək verib, beynəlxalq hüququn 
norma və prinsiplərinə hörmət nümayiş 
etdirib, BMT Təhlükəsizlik Şurasının 
Ermənistan qoşunlarının ərazilərimizdən 
dərhal və qeyd-şərtsiz çıxarılmasını 
tələb edən qətnamələrinin icrasını 
tələb ediblər. O ki qaldı, Türkiyənin 
Azərbaycana silah-sursat göndərməsi 
barədə suala, Prezident İlham Əliyev 

bu məsələdə də Azərbaycanın dünya 
üçün tamamilə açıq siyasət yeritdiyini 
söyləmişdir ki, biz hərbi avadanlığı 
bir çox ölkələrdən alırıq. Bizi hərbi 
avadanlıqla ən çox təchiz edən Türkiyə 
və İsrail deyil, Rusiyadır. 

 Prezident xatırladır ki, Türkiyə və 
Azərbaycan qardaş ölkələrdir. Bizim 
qardaşlığımız bir çox vəziyyətlərdə 
sınaqdan keçib. Bu konkret məsələdə 
Türkiyə Prezidenti Azərbaycana güclü 
dəstəyini açıq şəkildə ifadə etdi. O 
dedi ki, Azərbaycan tək deyil, Türkiyə 
onun yanındadır. Beləliklə, bu, çox 
güclü siyasi dəstəkdir və biz buna görə 
çox minnətdarıq: “Bizim Türkiyə ilə 
münasibətimizin böyük tarixi və daha 
da parlaq gələcəyi var. Zənnimcə, 
Türkiyənin Cənubi Qafqazın hər üç 
ölkəsi – Azərbaycan, Gürcüstan və 
Ermənistanla sərhədi olan dünyada 
yeganə ölkə kimi bu prosesə cəlb 
edilmək üçün legitim hüququ var. Çünki 
qonşu olaraq, region üçün sabitliyi, 
təhlükəsizliyi təmin edə bilən və 
təmin edən, gündəliyi çox aydın ölkə 
olaraq o, beynəlxalq hüququ müdafiə 
edir... Türkiyənin rolu çox müsbətdir. 
Ermənistanla müharibə dayanandan və 
siyasi nizamlama həyata keçiriləndən 
sonra əminəm ki, Türkiyənin rolu çox 
mühüm və müsbət olacaq”.

Fransalı jurnalistin növbəti sualına 
verilən cavabda da bu yazının əsas 
mövzusunu möhkəmləndirmək üçün 
kifayət qədər fakt vardır. Dövlət 
başçımız xatırladır ki, bizim Gürcüstanla 
münasibətlərimiz mükəmməldir: “Biz 
bir-birimizi strateji tərəfdaş adlandırırıq. 
Azərbaycan Gürcüstanda birinci və 
ya ikinci ən böyük investor, yaxud 
birinci və ya ikinci ən böyük vergi 
ödəyicisidir. Mən birinci və ikinci 
deyirəm, çünki bir il Türkiyə olur, bir il 
Azərbaycan. Bizim Türkiyə, Gürcüstan 
və Azərbaycan arasında üçtərəfli 
əməkdaşlıq formatımız var. Bizim 
prezidentlər səviyyəsində sammitlərimiz, 
nazirlər səviyyəsində, o cümlədən, 
müdafiə, xarici işlər və iqtisadiyyat 
nazirləri səviyyəsində görüşlərimiz 
olub. Bizim bütün əsas nəqliyyat və 
enerji kommunikasiyamız Gürcüstan 
ərazisindən keçir. Gürcüstanda böyük 
azərbaycanlı icmamız var, 300 minə 
yaxın adam. Ona görə də münasibətlər 
mükəmməldir və düşünürəm ki, Türkiyə 
ilə münasibətlərimiz kimi, Gürcüstanla 
münasibətlərimiz də mehriban 
qonşuluğun yaxşı nümunəsi ola bilər. 
Yeri gəlmişkən, Gürcüstanın xristian, 
Azərbaycanın müsəlman ölkəsi olması 
faktının heç bir fərqi yoxdur. Biz bu 
regiona bu nöqteyi-nəzərdən baxmırıq”.

(ardı 2-ci səhifədə)

Bizim Türkiyə, Gürcüstan və Azərbaycan 
arasında üçtərəfli əməkdaşlıq formatımız var. 
Bizim prezidentlər səviyyəsində sammitlərimiz, 
nazirlər səviyyəsində, o cümlədən, müdafiə, 
xarici işlər və iqtisadiyyat nazirləri səviyyəsində 
görüşlərimiz olub. Bizim bütün əsas nəqliyyat 
və enerji kommunikasiyamız Gürcüstan 
ərazisindən keçir.

Prezident İlham Əliyevin  
Fransanın “Figaro” qəzetinə müsahibəsindən

24 oktyabr 2020-ci il

Ötən yazılarımızın birində Azərbaycan Respublikasının 
Prezidenti İlham Əliyevin təşəbbüsü ilə yaradılmış yeni əməkdaşlıq 
formatlarının tarixi və səmərəsi barədə söz açmışdıq. Xatırladaq 
ki, dövlət başçımız ənənəvi – ikitərəfli və çoxtərəfli əməkdaşlıq 
formatlarından imtina etməmək şərti ilə yeni üçtərəfli əməkdaşlıq 
formatları təşəbbüsü ilə çıxış etmişdir. Həmin layihələrdə iştirak  
edən ölkələrin hamısı bu formatın səmərəsini görməkdədir. 
Azərbaycan – Türkiyə – Rusiya, Azərbaycan – Rusiya –İran, 
Azərbaycan – İran – Türkiyə və Azərbaycan – Gürcüstan – Türkiyə 
üçtərəfli əməkdaşlıq platformaları bu ölkələrin hamısında böyük 
məmnunluqla qarşılanır. 

Heç şübhəsiz, sadalanan keyfiyyətlərlə 
yanaşı, burada 2 mühüm amilin də rolu 
danılmazdır. Onlardan birincisi, genetika 
ilə bağlıdırsa, ikincisi, zəngin təcrübə 
amili ilə əlaqədardır. Müasir genetika elmi 
sübut edir ki, nəsilli-köklü, böyük elmi 
və zehni potensiallı ailələrin övladlarının 
genetik kodun daşıyıcısı olaraq böyük 
uğurlara imza atma şansı kifayət qədər 
böyükdür. Münbit şəraitin olacağı təqdirdə 
həmin övladların valideynlərindən miras 
qalmış irsi potensialı zənginləşdirərək 
daha böyük uğurlar əldə etməsi sırf 
zaman məsələsidir. Məsələyə bu 
kontekstdə yanaşdıqda xüsusi olaraq 
qeyd edək ki, hörmətli Mehriban xanım 
Əliyeva böyük genetik irsin varisidir. 
Babası Mir Cəlal Paşayev Azərbaycanın 
mütəfəkkir ədibi, atası Arif Paşayev və 
anası Aida İmanquliyeva Azərbaycan 
və dünya elmində öz izini qoymuş 
böyük şəxsiyyətlərdir. Bu unikal 
ailənin övladı olan Mehriban xanım 
Əliyevanın dərin zəka, iti fəhm, analitik 
və innovativ düşüncə tərzi və sistemli 
analiz qabiliyyətinə malik olması, hadisə 
və proselərə münasibətdə prinsipial 
və qətiyyətli davaranış tərzi nümayiş 
etdirməsi bilavasitə genetik irsin və bu 
xüsusda fitrətən istedadın, eləcə də 
fədəkar zəhmətin nəticəsidir.

Yerli və xarici auditoriya qarşısında 
çıxışları zamanı problemə sistemli və 
ardıcıl yanaşma tərzi, səlis və məntiqli 
ifadə üslubu, dinləyicilər ilə işləmək və onu 
ələ almaq qabiliyyəti, səs diapazonundan 
düzgün istifadə məharəti və nəhayət, 
ecazkar cəzbetmə potensialı və bənzərsiz 
xarizması yuxarıda sadaladığımız amillərlə 
birbaşa bağlıdır. 

Mehriban xanım Əliyeva böyük 
idarəçilik məktəbi keçərək, zəngin 
təcrübəyə malik olması ilə qarşısında 
duran müxtəlif istiqamətli və mürəkkəb 
vəzifələri ləyaqətlə yerinə yetirməsi üçün 
unikal imkanlar pəncərəsi açmışdır. 
Fikrimizi əsaslandırmağa çalışaq.

Birincisi, fəal ictimai fəaliyyətə 
1995-ci ildə Azərbaycan Mədəniyyətinin 
Dostları Fondunu yaratmaqla başlayan 
Mehriban xanım. 1996-cı ildə Azərbaycan 

mədəniyyətinin geniş təbliğ olunması 
məqsədi ilə üç dildə (Azərbaycan, ingilis 
və rus) çap olunan “Azərbaycan-İrs” 
jurnalını təsis etməklə perspektiv və 
peşəkar fəaliyyəti üçün zəngin təcrübə 
qazanmaq imkanı əldə etmişdir. Bu 
amilləri nəzərə alaraq möhtərəm 
Prezidentimiz İlham Əliyev vurğulamışdır 
ki, Mehriban Əliyeva uzun illərdir ki, 
ölkəmizin ictimai-siyasi həyatında, mədəni 
həyatımızda mühüm və fəal rol oynayır. 
Mehriban Əliyeva Yeni Azərbaycan 
Partiyasının sədr müavinidir. Yeni 
Azərbaycan Partiyası ölkəmizin aparıcı 
siyasi qüvvəsidir, Cənubi Qafqazın ən 
böyük partiyasıdır”. 

İkincisi, Mehriban Əliyeva 3 dəfə 
(2005, 2010, 2015) seçicilərinin etimadını 
qazanaraq, Azərbaycan Respublikası 
Milli Məclisinin deputatı seçilmişdir. “Siz 
mənə səs verməklə, sizin və balalarınızın 
ümidlərinin gerçəkləşməsinə səs 
vermisiniz”, – deyən Mehriban xanım öz 
fəaliyyəti ilə sübut etdi ki, əzmkarlıq, işləri 
düzgün qurmaq bacarığı olan yerdə həlli 
mümkünsüz sayıla biləcək heç bir problem 
yoxdur. Vədi ilə əməli eyniyyət təşkil edən 
deputatlıq müddətində o, təmsil etdiyi 
dairənin sosial-iqtisadi problemlərinin həlli 
istiqamətində çox böyük addımlar atmış və 
seçicilərinin hüsn-rəğbətini qazanmışdır. 
Parlament fəaliyyəti çərçivəsində 
Mehriban xanım Əliyeva 4 dəfə – 2007, 
2009, 2013 və 2016-cı illərdə amnistiya 
aktının qəbulu ilə bağlı qanunvericilik 
təşəbbüsləri ilə çıxış etmiş və nəticədə 40 
mindən artıq məhkumun cəzası tam və 
qismən ləğv edilmişdir. 

Eyni zamanda, Mehriban xanım 
deputat kimi çox geniş beynəlxalq fəaliyyət 
göstərərək, Azərbaycan həqiqətlərini 
dünyaya çatdırmışdır. Bu fəaliyyətin 
nəticəsində ölkəmizə olan beynəlxalq 
etimad daha möhkəmlənmiş, dost və 
tərəfdaşlarımızın sayı artmışdır. 

Üçüncüsü, demokratik dövlət 
quruculuğu istiqamətində ümummilli lider 
Heydər Əliyevin miras qoyduğu irsin 
öyrənilməsi, təbliği və tətbiqində Birinci 
vitse-prezident Mehriban xanım Əliyevanın 
2004-cü ildən bəri rəhbərlik etdiyi Heydər 

Əliyev Fondunun xidmətləri müstəsna 
əhəmiyyət kəsb edir. Başqa sözlə, ulu 
öndərin irsinin öyrənilməsi istiqamətində 
irimiqyaslı proqramların həyata 
keçirilməsini dəstəkləmək, Azərbaycan 
xalqının rifahının yüksəldilməsinə 
yönəldilmiş təşəbbüsləri himayə etmək, 
ölkədə elm, təhsil, səhiyyə və idmanın 
inkişafını təmin edən layihələrə yardımçı 
olmaq, milli-mənəvi dəyərlərə sadiq 
gənclərin yetişdirilməsinə nail olmaq 
ölkənin birinci xanımının rəhbərlik etdiyi 
təşkilatın genişmiqyaslı fəaliyyətinin 
prioritet istiqamətlərini təşkil edir və geniş 
ictimaiyyət tərəfindən olduqca yüksək 
dəyərləndirilir. Onun rəhbərliyi altında 
qeyd edilən sahələr ilə yanaşı, milli 
musiqinin inkişafı, mədəni irsin qorunması, 
milli maraqların beynəlxalq aləmdə 

müdafiəsi, o cümlədən, sivilizasiyalarası 
və mədəniyyətlərarası dialoqun təşviqi 
istiqamətlərində də misilsiz addımlar atılır. 

Dördüncüsü, Mehriban xanım 
Əliyeva Milli Olimpiya Komitəsinin və 
İcraiyyə Komitəsinin üzvüdür və bu 
istiqamətdə fəaliyyəti də həm yerli, həm də 
beynəlxalq ictimaiyyət tərəfindən yüksək 
qiymətə layiq görülmüşdür. Ölkəmizdə 
keçirilmiş bir neçə qlobal tədbirin təşkilində 
Mehriban xanım Əliyeva xüsusi rol 
oynamışdır. Prezident İlham Əliyevin 
qeyd etdiyi kimi, “2012-ci ildə “Eurovision” 
mahnı müsabiqəsinin yüksək səviyyədə 
keçirilməsi, məhz Mehriban Əliyevanın 
təşkilatçılığı ilə mümkün olmuşdur. 
2015-ci ildə birinci Avropa Oyunlarının 
yüksək səviyyədə keçirilməsi də Təşkilat 
Komitəsinin və onun rəhbəri Mehriban 
Əliyevanın fəaliyyəti nəticəsində mümkün 
olmuşdur. İki il yarım ərzində bu oyunları 
Yay Olimpiya Oyunları səviyyəsində 
keçirmək, əlbəttə ki, böyük nailiyyət idi. 
Birinci Avropa Oyunları tarixdə ən yüksək 
səviyyədə keçirilmiş mötəbər idman 
tədbiri kimi qalacaqdır.” Təsadüfi deyildir 
ki, 2015-ci ildə birinci Avropa Oyunlarının 
keçirilməsində göstərdiyi xidmətlərə görə 
Mehriban Əliyeva Azərbaycan dövlətinin 
ən ali mükafatı olan “Heydər Əliyev” ordeni 
ilə təltif edilmişdir.

2017-ci ildə IV İslam Həmrəyliyi 
Oyunlarının təşkili də hörmətli Mehriban 
xanım Əliyevaya həvalə olunmuş və bu 
mötəbər idman tədbiri də təşkilatçılıq 
nöqteyi-nəzərindən ən yüksək qiymətə 
layiq görülmüşdür.

Beşincisi, Mehriban xanım Əliyevanın 
beynəlxalq fəaliyyəti, ilk növbədə, 
ölkəmizin milli maraqlarının müdafiəsi 
və təminatı mənafeyinə xidmət etməklə 
yanaşı, eyni zamanda, beynəlxalq sülh, 
təhlükəsizlik, əmin-amanlıq, tarixi mədəni 
irsin qorunması, mədəniyyətlərarsı və 
dinlərarası dialoq mühitinin formalaşması 
və möhkəmlənməsi kimi olduqca vacib 
missiyanın yerinə yetirilməsi işinə böyük 
töhfə verir. 

(ardı 3-cü səhifədə)

İnsanlarda ləyaqət, intellekt və mehribanlıq kimi üç vacib keyfiyyəti 
xüsusi dəyərləndirən ölkənin Birinci vitse-prezidenti Mehriban Əliyeva 
özü həmin uca insani dəyərlərin daşıyıcısı olaraq ölkədə və beynəlxalq 
aləmdə yüksək reytinqə malikdir. 

“Bilirsiniz, düşünürəm ki, rəhbərin mütləq quru insan olması 
ideyası da müəyyən dərəcədə stereotipdir. Məsuliyyətli – bəli, 
prinsipial – bəli, iradəli – bəli. Quruluq, sərtlik vacib keyfiyyət deyil. 
Mənim üçün insanlarla işləmək bacarığı, sənin baxışlarını prinsipcə 
bölüşən, sənin ardınca getməyə hazır olan həmfikirlər komandası 
yaratmaq bacarığı daha vacibdir. Çünki onlar anlayırlar ki, sənin 
işlərin xeyirxahlığa yönəlib. Çox vacibdir ki, bəyan və elan edilənlər 
həqiqətən baş verənlərlə üst-üstə düşsün. Çünki insanlar hər şeyi 
görürlər, hər şeyi anlayırlar”, – deyən Mehriban xanım Əliyeva öz 
çoxtərəfli fəaliiyyəti ilə üzərinə düşən olduqca mühüm vəzifələrin 
öhdəsindən məhz böyük məsuliyyəti, prinsipiallığı və iradəsi hesabına 
layiqincə gəlir. 

Xeyirxahlıq mücəssəməsi

(əvvəli 1-ci səhifədə)
O ki qaldı, Bakı –

Ankara – Tbilisi üçtərəfli 
əməkdaşlığına, xatırladaq ki, 
sovet qanunları və idarəçiliyi 
Azərbaycan və Gürcüstanı 
Türkiyə ilə əməkdaşlıq 
imkanından məhrum etmişdi. 
SSRİ dağılandan sonra 
isə biz bu əməkdaşlığı 
reallaşdıra bildik. Həm də 
ona görə ki, Ermənistanın 
Azərbaycanın Dağlıq 
Qarabağ və ətraf rayonlarına, 

Türkiyənin Anadolu 
bölgəsinə, Gürcüstanın isə 
Cavaxetiya regionuna iddia 
etməsi Qafqazda sabitliyin 
yaranmasını əngəlləyən əsas 
faktor idi.

Qeyd etdiyimiz kimi, bu 
gün Azərbaycan regional 
müstəvidə bir neçə üçtərəfli 
formatın təşəbbüskarı və 
ya iştirakçısıdır. Bu yeni 
trend, eyni zamanda, 
Azərbaycanın təcavüzkar 
Ermənistanı çıxmaq şərtilə 
bütün qonşuları ilə qarşılıqlı 
faydalı münasibətlərə verdiyi 
əhəmiyyətin göstəricisi 
hesab edilir. Buna sübut 
kimi Xəzəryanı dövlətlərin su 
sərhədlərinin razılaşdırılması 
haqqında imzalanan 
müqaviləni də göstərmək 
olar.

Bu formatda əməkdaşlıq 
edən ölkələrin hər üçü bir-
biri ilə strateji tərəfdaşdır. 
Belə ki, Azərbaycan həm 
Türkiyə, həm Gürcüstanla, 
eləcə də Türkiyə ilə 
Gürcüstan öz aralarında 

strateji tərəfdaşdırlar. Hələ 
1997-ci il fevralın 18-də 
“Azərbaycan Respublikası 
ilə Gürcüstan arasında 
strateji əməkdaşlığın daha 
da dərinləşdirilməsi haqqında 
Bəyannamə”, 1997-ci il 
mayın 5-də isə “Azərbaycan 
Respublikası ilə Türkiyə 
Respublikası arasında 
strateji əməkdaşlığın 
dərinləşdirilməsi haqqında 
Bəyannamə” imzalanıb.

Otuz ilə yaxın tarixi olan 
müstəqil xarici siyasətimizdə 
Azərbaycan – Gürcüstan – 
Türkiyə üçtərəfli əməkdaşlıq 
formatının yaranması iqtisadi 
maraqlar üzərindən başlayıb 
və ilk növbədə, hər üç ölkənin 
milli maraqlarına xidmət 
edir. Belə ki, Azərbaycanın 
karbohidrogen ehtiyatlarının 
mənbəyi və istehsalçısı, 
Gürcüstanın coğrafi 
mövqeyi və tranzit imkanları, 
Türkiyənin isə daxili enerji 
tələbatı və regional qovşaq 
olması üçtərəfli əməkdaşlığın 
təbii əsaslarını təşkil edir. 
Birgə enerji və nəqliyyat 

dəhlizlərinin yaradılması 
bu yanaşmanı həm də 
tarixi zərurətə çevirib. 
Azərbaycan öz tərəfdaşları 
ilə birgə Avropanın enerji 
təhlükəsizliyinin təminatında 
mühüm rol oynayır.

Fikrimizi əsaslandırmaq 
üçün xatırladaq ki, Bakı –Tbilisi 
– Ceyhan, Bakı – Tbilisi – 
Ərzurum boru kəmərləri, Bakı 
– Tbilisi – Qars dəmir yolu, 
İpək Yolu, TAP və TANAP 
bu üçtərəfli əməkdaşlığın 
əsas dayaqlarıdır. 
Ekspertlər yazırlar ki, İran 
da Rəşt – Astara dəmir 
yolu vasitəsilə Çabahar və 
Bəndər – Abbas limanlarını 
mövcud Bakı –Tbilisi – Qars 
dəmir yoluna birləşdirmək 
niyyətindədir. Bu isə Hind 
okeanı ilə Qara dənizi 
birləşdirəcək ən qısa marşrut 
deməkdir. Türkmənistan və 
Qazaxıstanın da tranzit boru 
xətlərinə qoşulması üzrə 
müzakirələr tamamlanmaq 
üzrədir.

Dövlət başçımızın dediyi 
kimi, bu layihələr regionun 

inkişafına xidmət etməklə 
yanaşı, tarixi İpək Yolunun 
bərpasına da mühüm töhfə 
verib. Artıq Pekin – London 
marşrutu Azərbaycandan 
keçir. Ölkələrin xarici 
siyasətində fərqli yanaşmalar 
olsa da, üçtərəfli formatda 
milli maraqlara söykənən 
əməkdaşlıq uğurla davam 
etdirilir.

“Fərqli yanaşmalar” 
ifadəsini təsadüfən 
işlətmədiyimizi qabartmaq 

məqsədi ilə xatırladaq ki, 
Türkiyə NATO üzvüdür, 
Gürcüstan Avropa İttifaqı ilə 
Assosiasiya Sazişi imzalayıb 
və NATO-ya üzv olmağa 
real namizəddir. Azərbaycan 
isə heç bir hərbi-siyasi 
blokda iştirak etmir və bütün 
tərəflərlə qarşılıqlı, faydalı, 
bərabərhüquqlu əməkdaşlığa 
üstünlük verir. Bu fərqli 
yanaşmalara baxmayaraq, 
hər üç ölkə müxtəlif sahələr 
üzrə, xüsusilə hərbi 
sahədə birgə əməkdaşlıq 
imkanlarını getdikcə daha 
da inkişaf etdirir. Digər 
tərəfdən, Türkiyənin 
Qafqazda keçirilən hərbi 
təlimlərdə iştirak etməsi onun 
regionda möhkəmlənməsi 
və nüfuzunun artması 
deməkdir. Bu isə istənilən 
halda həm Türkiyənin, 
həm Azərbaycanın, həm 
də Gürcüstanın strateji 
maraqlarına uyğundur.

İttifaq MİRZƏBƏYLİ,  
“Xalq qəzeti”

Gənclər dayanıqlı inkişafın təmin 
olunmasında mühüm rol oynayırlar

Bu gün heç kəsin 
kənarda qalmaması prin-
sipi ilə 17 məqsəd və 169 
hədəfdən ibarət mürəkkəb 
gündəliyin həyata keçirilməsi 
üçün cəmiyyətin bütün 
təbəqələrinin iştirakı, sektor-
lararası əməkdaşlıq, innova-
tiv yanaşmaya əsaslanan da-
yanıqlı həll yollarının tətbiqi 
və sosial qruplar arasında 
dialoqun təmini labüddür.  
Dayanıqlılığın təşviqi üçün 
isə gələcək nəsillərin ma-
raqlarının müdafiəsi, habelə 
gənclərin qlobal dəyişikliklərə 
öz töhfəsini verə biləcəyi 
platformaların mövcudluğu 
mühümdür. 

Qarşıdakı 10 ilin gündəliyi 
dünyada yoxsulluğun azaldıl-
ması, rifahın təşviq olunması, 
inklüziv və ədalətli təhsilin 
təminatı, iqtisadiyyatın daha 
dayanıqlı sütunlar üzərində 
qurulması, bərabərsizliyə 
və iqlim dəyişikliyinə qarşı 
mübarizə və ekosistemlərin 
qorunmasına aparan id-
dialı səyləri özündə əks 
etdirməklə, gənclərin bu 
proseslərdə fəal iştirakını 

israrla tövsiyə edir.    
Ölkəmizdə gənclərlərlə 

iş dövlət siyasətinin mühüm 
tərkib hissəsini təşkil edir 
Gənclərin cəmiyyətin aparıcı 
qüvvəsinə çevrilməsi üçün 
kifayət qədər geniş platfor-
malar mövcuddur. Son 17 
ildə Azərbaycanda gənclər 
sahəsinə ayrılan vəsait 100 
dəfə artırılmış, gənclərin 
beynəlxalq səviyyələrdə 
inteqrasiyasının və iştirak-
çılığının gücləndirilməsini 
təmin edən yeni fəaliyyət 
istiqamətləri formalaşdırıl-
mışdır. Ölkəmizdə gənclərin 
inkişafı ilə əlaqədar reallaşdı-
rılan proseslərə töhfə vermək 
məqsədi ilə həyata keçirilən 
layihələr Azərbaycan Res-
publikasının Birinci vitse-
prezidenti, Heydər Əliyev 
Fondunun prezidenti və 
UNESCO-nun xoşməramlı 
səfiri Mehriban xanım 
Əliyevanın dəstəyi ilə yeni 
nəfəs qazanmışdır.        

Azərbaycan Respub-
likasının Gənclər və İd-
man Nazirliyi və Birləşmiş 
Millətlər Təşkilatı İnkişaf 

Proqramının Azərbaycan 
Nümayəndəliyinin birgə 
həyata keçirdiyi “Qlobal si-
yasi müzakirələrdə gənclərin 
fəal iştirakının dəstəklənməsi 
üçün yeni platformalar yara-
dılması” layihəsi çərçivəsində 
Dayanıqlı İnkişaf Məqsədləri 
üzrə gənc səfirlərin seçilməsi 
təşəbbüsü irəli sürülmüşdür. 
2018-ci ildə Azərbaycanda 
və Cənubi Qafqazda ilk dəfə 
olaraq DİM üzrə 17 gənc səfir 
seçilmişdir.  

2018-2020-ci illər 
ərzində 17 gənc səfir kö-
nüllü əsaslarla Dayanıqlı 
İnkişaf Məqsədlərinin (DİM) 
Azərbaycanda təbliğinə, 
DİM-lərə nail olmaq üçün 
gənclərin iştirakının təşviqinə, 
yerli, milli və beynəlxalq 
səviyyələrdə atılan ad-
dımlar barədə cəmiyyətin 
məlumatlandırılması ilə 
yanaşı, ölkədə bu sahə ilə 
bağlı təşəbbüslərin həyata 
keçirilməsinə böyük töhfələr 
vermişlər. Məhz onların 
fəaliyyətlərinin nəticəsi olaraq 
Azərbaycanda yüzlərlə gənc 
DİM-dən xəbərdar olmuş 

və qlobal məqsədlər üçün 
fəaliyyətə başlamışdır.

Təşəbbüsün uğurlu və 
effektiv nəticələrini nəzərə 
alaraq,  2021-2023-cü illəri 
əhatə edəcək növbəti DİM 
üzrə gənc səfirlərin seçim 
mərhələsinə başlanılmışdır. 
Gənc səfirlərin fəaliyyətinin 
əsas məqsədi Dayanıq-
lı İnkişaf Məqsədlərini 
Azərbaycanda təbliğ etmək, 
DİM-ə nail olmaqda gənclərin 
iştirakını təşviq etmək, yerli 
və milli səviyyələrdə atılan 
addımlar barədə əhalinin 
məlumatlandırılmasına və 
milli hesabatların hazır-
lanmasına öz töhfələrini 
verməkdir. Əminəm ki, ulu 
öndər Heydər Əliyevin dövlət 
gənclər siyasətinin həyata 
keçirilməsində hər zaman 
vurğuladığı azərbaycançılıq 
məfkurəsi bu sahədə də əsas 
hədəf və fəaliyyət meydanı 
olacaqdır. 

Məzahir ƏFƏNDİYEV, 
Azərbaycan Respublikası 

Milli Məclisinin deputatı

Azərbaycanda koronavirusdan 147 nəfər sağalıb
 � Azərbaycan Respublikasında 

koronavirus infeksiyasından 147 nəfər müalicə 
olunaraq sağalıb, 144 yeni yoluxma faktı qeydə 
alınıb.   

Nazirlər Kabineti yanın-
da operativ qərargahdan 
verilən məlumata görə,  
COVID-19 üçün götürülən 
analiz nümunələri müsbət 
çıxmış 2 nəfər vəfat edib. 

Hazırkı dövrədək 
ölkəmizdə  232 min 973 
nəfərin koronavirus infek-
siyasına yoluxması faktı 

müəyyən edilib. Onlardan 
227 min 619 nəfər müalicə 
olunaraq sağalıb, 3195 
nəfər vəfat edib. Aktiv xəstə 
sayı 2159 nəfərdir.

Ötən müddət ərzində 
2 milyon 543 min 880 test 
aparılıb. Bugünkü test sayı 
isə 8055-dir. 

“Xalq qəzeti”

Qarabağın işğaldan azad edilmiş torpaqlarına qayıtmaq 
istəyən rus ailələrindən Milli Məclisə ərizələr daxil olur

Azərbaycan Milli Məclisinin 
deputatı, Azərbaycan Rus 
İcmasının sədri Mixail Zabelin 
bu barədə Rusiyanın “Nasi-
onalnaya slujba novostey” 
informasiya agentliyinin 
mətbuat mərkəzində keçirilən 
“Rusiya parlamentarilərinin 
Dağlıq Qarabağa ilk səfəri” 
mövzusunda Moskva–Bakı 
telekörpüsündə məlumat 
verib. 

Deputatın sözlərinə 
görə, Qarabağın işğaldan 
azad edilmiş ərazilərində 
yerləşən evlərinə qayıtma-
ğı arzu edən rus ailələri bu 
barədə ona müraciət edirlər. 
Məsələn, Krasnodar diyarın-
dan olan iki molokan ailəsi 
və Azərbaycanın Russkiye 
Borisı kəndindən olan daha 
iki ailə əvvəllər yaşadıqları 
Tərtər rayonuna qayıtmaq 
arzusunu bildirib. M.Zabelin 
təəssüf hissi ilə qeyd edib 

ki, həmin ailələr Tərtər 
rayonunda əvvəllər yaşadıq-
ları kənddən erməni silahlı 
dəstələri tərəfindən qovulub, 
kənd özü isə işğal dövründə 
tamamilə dağıdılıb.

Deputat bildirib ki, 
azərbaycanlılar erməni 
silahlı qüvvələri tərəfindən 
işğal edilmiş ərazilərin 
Azərbaycana qaytarılacağı 
günü 30 il gözləyiblər. O 
xatırladıb ki, yüzlərlə rus 
gənc Azərbaycan Ordusunun 
tərkibində öz torpaqlarının 
azad edilməsi uğrunda vuru-
şub. Onların arasında həlak 
olanlar da var. Biz bu gəncləri 
ehtiramla yad edirik. 

M.Zabelin deyib: “Bizim 
Prezident dəfələrlə vurğula-
yıb ki, biz bu münaqişənin 
sülh yolu ilə həll edilməsini 
istərdik. İndi Dağlıq Qarabağ 
zonasında çox mürəkkəb 
vəziyyət yaranıb, ona görə 

ki, insanlar doğma yurdla-
rına qayıtmaq istəyir, lakin 
orada ərazilərin minalardan 
təmizlənməsi prosesi getdiyi 
üçün vəziyyət mürəkkəbdir. 
Minalardan təmizlənmə 
prosesində insanlar həlak 
olur. Təəssüf ki, erməni tərəfi 
şəhərlərin və qəsəbələrin mi-
nalanmasının xəritələrini bizə 
vermir. Bu onu göstərir ki, 
onlar həmin əraziləri xaotik 
şəkildə minalayıblar”.

Milli Məclisin deputatı 
onu da vurğulayıb ki, İkinci 
Qarabağ müharibəsindən 
sonra ermənilər iş-
ğal etdikləri yerləri tərk 

edərkən, əksəriyyəti vaxtilə 
azərbaycanlılara məxsus 
olmuş evləri yandırıb və 
dağıdıblar. Azərbaycan 
Parlamentinin üzvü deyib: 
“Ermənilər bu evləri dağıdır, 
meşələri qırır, qalan odun-
cağı Ermənistana daşıyıb 
aparırdılar. Azərbaycan 
Prezidenti dəfələrlə bəyan 
edib ki, biz Dağlıq Qarabağ 
ərazisini son vaxtlarda tərk 
etmiş bütün erməni qaçqın-
ları qəbul etməyə hazırıq 
və onlar həmin ərazilərdə 
azərbaycanlı əhali ilə birlikdə 
dinc yanaşı yaşaya bilərlər. 
Lakin təəssüf ki, erməni 
tərəfi buna hazır olmadığını 
bildirir”.

Deputat bəzi erməni 
siyasətçilərin qisasçılıq 
barədə aqressiv bəyanatları 
mövzusuna toxunaraq belə 
meyillərin aradan qaldırılma-
sında Rusiyanın mühüm rol 
oynaya biləcəyini qeyd edib.

Fəridə ABDULLAYEVA, 
AZƏRTAC-ın  

xüsusi müxbiri

AZƏRTAC-ın bölgə 
müxbiri Füzuliyə səfər edib, 
Horadiz-Ağbənd dəmir yolu 
xəttinin təməlinin atıldığı 
yerdə olub.

Ələt-Culfa xətti üzərində 
olan Horadiz-Ağbənd 
dəmir yolu erməni işğalı 
nəticəsində dağıdılmış və 
həmin istiqamətdə qatarlar 
1993-cü ildən fəaliyyətini 
dayandırmışdır. 1994-cü ildə 
uğurlu Horadiz əməliyyatı 
nəticəsində Füzulinin 22 
kəndi və Horadiz şəhəri 
işğaldan azad edildi. Bundan 
sonra qatarlar Horadizdə 
eyniadlı stansiyaya qədər 
işləməyə başladı. 

Ötən il müzəffər Ali Baş 
Komandan İlham Əliyevin 
rəhbərliyi ilə qüdrətli 
Azərbaycan Ordusu Vətən 
müharibəsində düşmənin 
belini qıraraq ona sarsıdıcı 
zərbə vurdu. Qəhrəman 
Azərbaycan əsgəri rayonla-

rımızı, o cümlədən, strateji 
əhəmiyyətə malik olan bu 
dəmir yolu xəttini də əsl 
sahiblərinə qaytardı.

Uzun illər Horadiz-
Ağbənd dəmir yolu xəttinin 
işçisi olan Soltan İsmayılov 
təcrübəli dəmiryolçudur. O, 
bərpa ediləcək bu xətti “Ümid 
körpüsü” adlandırır. Bildirir 
ki, vaxtilə bu dəmir yolu xətti 
üzərindən hər gün yük və 
sərnişin qatarları hərəkət 
edirdi: “Sərnişin qatarları Min-
civana, İrəvana qədər gedir-
di. Horadizdən sonra “Böyük 
Mərcanlı”, “Mahmudlu”, 
“Soltanlı”, “Xələfli”, “Qumlaq”, 
“Akara”, “Xurama” və “Min-
civan” stansiyaları gəlirdi. 
Lakin düşmən bu stansiyaları 
da dağıdıb. Hətta Culfaya 
uzanan yol Tehrandan da 
keçirdi. Buna görə də bu 
dəmir yolu hər zaman stra-
teji əhəmiyyətə malik olub. 
Beynəlxalq əhəmiyyətə malik 

bu xətt, eyni zamanda, uzun 
fasilədən sonra Azərbaycan 
və onun ayrılmaz hissəsi olan 
Naxçıvan Muxtar Respubli-
kasını dəmir yolu ilə bir-birinə 
bağlayacaq və ölkəmizin 
sərhədləri arasında “Ümid 
körpüsü” olacaq”.

Otuz ilə yaxındır işlək 
olmayan Horadiz-Ağbənd 
dəmir yolu xəttinin ümumi 
uzunluğu 100 kilometrdir. 
Bu nəqliyyat infrastrukturu 
Azərbaycan vətəndaşlarının 
azad olunmuş torpaqlara 
gediş-gəlişində, yüklərin 
daşınmasında da əhəmiyyətli 
rol oynayacaq. Həmçinin 
Azərbaycanın əsas hissəsi 
ilə Naxçıvan Muxtar Respub-
likası arasında birbaşa dəmir 
yolu əlaqəsinin yaranmasına 

böyük töhfə verəcək.
Füzuli Rayon İcra 

Hakimiyyətinin əməkdaşı 
Bayram Niftəliyev deyir ki, 
dəmir yolu xəttinin təməlinin 
qoyulduğu yer Horadiz 
stansiyası olacaq. Tam gücü 
ilə fəaliyyət göstərəndə 

həm Qərbdən-Şərqə, 
həm də Şərqdən-Qərbə 
Azərbaycan ərazisindən 
yüklərin daşınmasına imkan 
verəcək. Bir sözlə, Avropa 
ölkələrinin, Rusiyanın, Orta 
Asiya və Qafqaz regionla-
rının Fars körfəzi və Hin-
distana çıxışına, Xəzəryanı 
ölkələrin Qara dəniz liman-
ları ilə ticarət əlaqələrinin 
intensivləşdirilməsinə şərait 
yaradacaq.

Məşhur fotoqraf Reza Deqatinin 
gənclərlə onlayn görüşü olub

 � “İrəli” İctimai Birliyinin təşkilatçılığı ilə jurnalının fotoqraf 
Reza Deqati ilə “Onun gözündən Azərbaycan” adlı görüş keçirilib. 

İctimai Birlikdən AZƏRTAC-a 
bildiriblər ki, görüşdə məşhur fotoqraf 
həm Birinci Qarabağ müharibəsində, 
həm də Vətən müharibəsində çəkdiyi 
fotoşəkilləri, onların hekayələrini 
və eyni zamanda, Xocalı faciəsinin 
baş verdiyi günlərdə şahidi olduğu 
dəhşətli mənzərələri gənclərlə bölü-
şüb. O bildirib ki, gələcək xəyallarının 
gözəlliyinə inananlara aiddir. 
Azərbaycan gəncləri daim Vətəninin 
gələcəyini düşünərək öz üzərlərində 

çalışmalı və beynəlxalq arenada 
ölkəni uğurla təmsil etməlidirlər.

Yüzə yaxın gəncin iştirak etdiyi 
tədbir “Zoom” platforması vasitəsilə 
onlayn təşkil olunub.

Qeyd edək ki, Birinci Qarabağ 
müharibəsi zamanı informasiya 
blokadasının yarılmasında xü-
susi xidmətləri olan fotojurnalist 
Azərbaycan xalqına qarşı törədilmiş 
cinayətləri, yaşanmış dəhşətli 
hadisələri, xalqımızın çəkdiyi ağ-

rı-acını lentə alaraq beynəlxalq 
ictimaiyyətə çatdırmağa nail olub. 

Fotoqrafın Azərbaycan haqqında 
iki kitabı çap olunub. Birinci vitse-pre-
zident Mehriban Əliyevanın göstərişi 
və Heydər Əliyev Fondunun dəstəyi 
ilə hazırlanan kitablardan biri Qarabağ 
müharibəsi, məcburi köçkünlər, Xo-
calı soyqırımı, digəri isə Azərbaycan 
mədəniyyəti, təbiəti ilə bağlıdır. 

“İrəli” İctimai Birliyinin üzvləri Xoca-
lı soyqırımı qurbanlarının xatirəsini an-
maq üçün fevralın 26-da “Ana harayı” 
abidəsini ziyarət edəcəklər.

 � Qarabağın işğaldan azad edilmiş 
torpaqlarına qayıtmaq istəyən rus 
ailələrindən Milli Məclisə ərizələr daxil olur.

 � Qırx dörd günlük şanlı zəfər yürüşündə 
işğaldan azad edilən ərazilərimizdə infrastruktur 
işlərinə start verilib. Prezident İlham Əliyevin 
təməlini qoyduğu Horadiz-Ağbənd dəmir 
yolu xətti yaxın gələcəkdə yenidən fəaliyyətə 
başlayacaq.

Azərbaycan və onun ayrılmaz hissəsi olan 
Naxçıvanı bir-birinə bağlayacaq “Ümid körpüsü”

Azərbaycan – Türkiyə – Gürcüstan əməkdaşlığı 
regional inkişafa xüsusi töhfələr verir

 � Azərbaycan  tarixi, geostrateji mövqeyi və dinamik inkişafı ilə 
qlobal arenaya hər zaman mühüm töhfələr verməkdədir. Buna görə də, 
ölkəmizin dayanıqlı inkişaf məqsədlərinin uğurlu icrasında daim ön 
sıralarda olması təsadüfi deyil. “Dayanıqlı İnkişaf Məqsədləri” indeksi 
üzrə göstəricilərə əsasən Azərbaycan 166 ölkə sırasında 54-cü,  Cənubi 
Qafqaz regionunda isə  birincidir. BMT-nin İqtisadi və Sosial Şurasının 
təşkilatçılığı ilə keçirilən Yüksək Səviyyəli Siyasi Forum (YSSF) üçün 
regionda ilk ölkə olaraq 2017-ci və 2019-cu illərdə iki Könüllü Milli 
Hesabatını  təqdim edən Azərbaycan, artıq növbəti 3-cü hesabatını 
təhvil verməyə hazırlaşır.  

